Kopja Informali ta' Sentenza

MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tal-15 ta' Settembru, 2008

Rikors Numru. 784/2006

IKLIN LIMITED
VS
Nutar Dottor Mark Anthony SAMMUT

[I-Qorti:

Rat ir-Rikors imressaq fl-10 ta’ Awwissu, 2006, li bih u
ghar-ragunijiet hemm imfissra, r-rikorrent Nutar Mark
Anthony Sammut (aktar il quddiem imsejjah “l-ezekutat”)
talab li din il-Qorti thassar il-Mandat kawtelatorju ta’
Inibizzjoni mahrug kontrih mill-intimata Iklin Limited (aktar
il quddiem imsejha |-“ezekutanti”) fis-27 ta’ April, 2006,
ghall-finijiet tal-artikolu 836(1)(b)(d) u (f) tal-Kapitolu 12
tal-Ligijiet ta’ Malta;

Rat id-degriet taghha tal-1 ta’ Settembru, 2006, Ili bih
ordnat in-notifika lill-intimata ezekutanti u appuntat ir-
Rikors ghas-smigh tat-18 ta’ Ottubru, 2006;

Rat it-Twegiba mressqa mill-intimata ezekutanti waqt is-
smigh tat-18 ta’ Ottubru, 2006, li biha lagghet ghat-talba
tal-ezekutat billi ¢ahdet li hija harget il-Mandat b’'mod
malizzjuz jew li ma kienx hemm ragunijiet tajbin biex titlob
iI-hrug tieghu fil-konfront tal-ezekutat. 1zzid tghid li I-ebda
wahda mill-kawzali msemmija mill-ezekutat ma jirrizultaw,
u ghalhekk m’hemmx raguni tajba biex il-Mandat jithassar;

Rat ix-xhieda u I-provi dokumentali mressga mill-
ezekutanti;

Semghet it-trattazzjoni tal-avukati tal-partijiet;

Rat |-atti tal-Mandat kawtelatorju li ghalih jirreferi r-Rikors
tal-lum;

Rat id-degriet taghha tas-6 ta’ Dicembru, 2006, li bih
halliet ir-Rikors ghall-provvediment;

Ikkunsidrat:

llli din hija azzjoni mahsuba taht I-artikolu 836 tal-Kapitolu
12 tal-Ligijiet ta’ Malta. Ir-rikorrent jrid li jitnehhew |-effetti
ta’ Mandat kawtelatorju ta’ Inibizzjoni mahrug kontrih mill-
ezektanti fis-27 ta’ April, 2006, biex ihares pretensjoni ta’
danni li l-ezekutanti ressqet permezz ta’ kawza' miftuha
fit-30 ta’ Marzu, 2006;

llli r-ragunijiet imressqin mir-rikorrent huma: (a) li wahda
mill-htigijiet tal-ligi ghall-hrug tal-Mandat m’ghadhiex fil-fatt
tezisti; (b) Ii -ammont mitlub fil-Mandat mhux prima facie
misthoqq jew huwa eccessiv; u (¢) li fic-Cirkostanzi,
m’huwiex ragonevoli li I-Mandat jibga’ fis-sehh;

l1li, kif inghad bosta drabi fi proceduri bhal dawn, I-istharrig
li ghandha taghmel il-Qorti huwa biss wiehed prima facie

! Citazz. Nru. 277/06JRM

u dan ghaliex il-mertu jmissu jigi mistharreg fil-kawza
proprja bejn il-partijiet’>. Ghalhekk, hija I-fehma tal-Qorti i
m’huwiex mehtied li tifli fil-mertu I-kwestjonijiet li nqalghu
bejn il-partijiet u li wasslu ghall-hrug tal-Mandat;

[lli minn dak li jirrizulta mill-atti u li huwa rilevanti ghad-
determinazzjoni ta’ dawn il-pro¢edimenti, johrod i I-
Mandat relattiv inhare§ fuq sehem magsum minn
appartament fnumru 215, Trig L-lfran, Valletta, dwar
“sorti” ta’ Lm 38,000° u b’kawzali i tghid li dik is-somma
tirrapprezenta “pretensjoni tas-socjeta’ rikorrenti kontra I-
intimat, liema pretensjoni r-rikorrenti gja’ iddeducietha
fkawza fl-ismijiet hawn fuq citati ...”. Tali pretensjonijiet
johorgu minn kuntratt nutarili ippubblikat mill-ezekutat fid-
19 ta’ Marzu, 2002, dwar bejgh ta’ post f'Haz-Zebbug, u x-
xiljiet ta’ responsabbilta’ professjonali |i I-ezekutanti
ssemmi fir-rigward tal-ezekutat b'rabta ma’ ghadd ta’
problemi li nholqu wara li kien sar dak il-kuntratt;

llli 1-Qorti issa sejra tghaddi biex tqis |-aspetti ta’ dritt li
[sawru I-kaz u dan skond il-kawzali specifi¢i tal-ligi li
fughom ir-rikorrenti jsejjes it-talba tieghu. Qabel xejn,
ghandu jinghad li dak li din il-Qorti trid tasal ghalih f'din il-
pro¢edura m’'ghandu bl-ebda mod jitgies li jkun gieghed
isir xi gudizzju fil-mertu dwaru. L-istharrig mehtieg fi
procedura bhal din huwa marbut ma’ ezami Xxaktarx
formali tal-att li tieghu gieghed jintalab it-thassir. [lI-Qorti
ghandha tistharreg li r-rekwiziti mitluba mil-ligi ghall-hrug
tal-Mandat jidhru mill-att innifsu u li dan ma nharigx b’mod
abbuziv*:

Il r-rikorrenti jsemmi tliet kawzali li dwarhom jistenna li t-
talbiet tieghu jigu meqjusa:

A) ll-kawzali li wahda mill-htigiet tal-ligi ghall-hrug tal-
Mandat m’ghadhiex tezisti [Art. 836(1)(b)]. Din id-
dispozizzjoni, skond il-kliem uzat fiha, giet imfissra bhala
riferenza ghal xi wahda mill-htigijiet tal-ligi ghall-hrug tal-
att kawtelatorju li kienet tezisti fil-waqt tal-hrug tal-istess

2 Ara P.A. RCP 7.2.2001 fil-kawza fl-ismijiet Visa Investments Ltd. vs Blye Engineering
Co. Ltd

® Li jgibu € 88,516.20 fi flus tal-lum

* Kumm GMA 23.6.1994 fil-kawza fl-ismijiet Paul Hili et vs Dr. Joselle Farrugia noe et
(mhix pubblikata)

att izda li, wara I-hrug tal-istess Mandat, ma baqghetx
tezisti izjed®>. Ghalhekk, jekk wiehed irid jimxi ma’ tali
tifsira, wiehed irid juri li I-htiega ghall-hrug tal-Mandat trid
tkun naqgset wara li nhareg I-att;

llli I-ntigiet li I-ligi pro¢edurali titlob sabiex persuna tista’
tohrog Mandat kawtelatorju huma li (a) jkollha pretensjoni
ta’ dritt kontra |-persuna li dwarha jinhareg il-mandat; (b) li
(flimkien mal-att jew fi zmien preskritt wara) ssir kawza i
fiha tigi mistharrda sewwasew dik il-pretensjoni ta’ dritt, (¢)
li I-Mandat irid ikun ihares ir-rekwiziti mitluba mil-ligi dwar
iI-hrug tieghu u (d) li tali Mandat jinhareg u jigi esegwit tant
ir-responsabbilta’ tal-persuna li tkun talbitu;

il minn dak li ghandha quddiemha [|-Qorti fdawn I-atti,
jidher li I-ezekutat jilminta mill-fatt li I-ezekutanti ma kellha
l-ebda jedd titlob il-hrug tal-Mandat, ladarba, xi ghaxar
xhur gabel, kienet lahget arrangament mal-bejjiegha tal-
post ghas-saldu tal-pretensjonijiet ta’ bejniethom®. Dan I-
argument ma jidhirx li, fil-fazi tal-pro¢edura prima facie,
jista’ jintlaga’. L-imsemmi ftehim sehh wara i,
b’sentenza’, |-kuntratt tal-bejgh tgies li ma kienx jghodd:;
sadattant, billi fil-post kienu saru xi spejjez u dahlu
jogoghdu fih xi qraba tad-direttur tal-ezekutanti, kienu saru
arrangamenti mal-bejiegh u ma’ rapprezentant ta’ martu
sewwasew biex jikkumpensawhom halli I-post ma jittihidx
minghand l-istess ezekutanti. ll-fatt li |-partijiet kienu galu
li ma kellhomx l|-ebda pretensjonijiet kontra xulxin, ma
jfissirx li |-flejjes li l-ezekutanti tghid li hallset lill-bejjiegha
ma kinux spejjez ta’ “fidwa” biex il-post ma jintilifx. Huma
dawn il-flus i jirrapprezentaw is-“sorte” tal-Mandat.
Minbarra dan, ir-rikorrent ma ta |-ebda raguni ghaliex igis
li, minn wara li nhareg il-Mandat, inholgot raguni gdida li
biha I-htiega tieghu m’ghadhiex tezisti;

l1li, ghalhekk, il-Qorti ssib li r-rikorrent ma sehhlux juriha
raguni tajba ghaliex il-Mandat ghandu jithassar tant din il-
kawzali;

® Ara P.A. GC 3.8.2001 fl-atti tar-Rikors fl-ismijiet Dr. Tonio Fenech noe et vs Dr. Patrick
Spiteri noe et noe

® Dokti “IL4” u “IL5", fpagg. 17 sa 24 tal-atti

" Moghtija fl-10 ta’ Ottubru, 2003, fl-atti tal-kawza Citazz. Nru. 1149/02JA (mhix appellata)

B) L-ammont mitlub m’huwiex
prima facie gustifikat jew hu ec¢¢essiv [Art. 836(1)(d)]. Din
il-kawzali jidher li tkompli tibni fug I-argument ta’ qabel tal-
ezekutati;

llli I-Qorti tithem li I-kejl li ghandu jittiehed biex jitqies it-
thassir ta’ Mandat kawtelatorju taht din ir-ras huwa wiehed
li jorbot il-kawzali tal-istess Mandat mal-kreditu msemmi
fih. Dan ifisser li I-Qorti ghandha tistharreg fl-ewwel lok
jekk jirrizultax mad-daqqa t'ghajn li Il-intimat ezekutant
ghandu bazi ta’ pretensjoni (dak li fogsma ohra ta’ dritt
jissejjan il-“fumus juris” tal-pretensjoni dedotta), u fit-tieni
lok jekk wasalx biex “jillikwida” tali pretensjoni fsomma li
tagbel mal-ammont minnu manluf fil-Mandat.  Wiehed
m’ghandu qatt jinsa li, fdan il-kuntest, il-Qorti trid tkun
gwidata mill-prin€ipju li d-dritt ghall-azzjoni gudizzjarja
m’ghandux jigi mxejjen jew imgarrab b’leggerezza, u I-
iehor daqstant siewi li huwa dritt li persuna thares I-
interessi taghha fil-milja taghhom sakemm il-jedd
sostantiv lilha kontestat jigi definit minn Qorti®;

llli I-pretensjoni tad-danni li l-ezekutanti tghid li garrbet
ghal dawk li ssejhilhom nuggas professjonali tal-ezekutat
tinbena fug dak li jidher li I-istess intimata ezekutanti

hallset lil mart il-bejjiegh biex din ma tinsistix ghall-
esekuzzjoni tas-sentenza li biha I-kuntratt ta’ bejgh tqies li
ma jiswiex. L-ezekutanti tqgis li, kieku l-affarijiet saru
sewwa, ma kienx ikollha ghalfejn thallas dik is-somma
(b’zieda mas-somma mhallsa fuq il-kuntratt) biex il-post
ma jintilifx.  Ghalhekk, hija tgishom bhala d-danni i
ghalihom irid iwiegeb l-ezekutat li (dejjem fil-hsieb tal-
ezekutanti) nagas li jwettaqg sewwa r-responsabbilta’
professjonali tieghu gabel ma ippubblika I-kuntratt;

[lli fil-fehma tal-Qorti (u bla ma bl-ebda mod taghti I-fehma
taghha dwar in-negozji li saru bejn |-ezekutanti u t-terzi bla
ma kien involut I|-ezekutat) l-ammont imsemmi mill-
ezekutanti fil-Mandat la jidher li huwa irragonevoli u
langas eccessiv;

& Ara P.A. RCP 29.11.2001 fl-atti tal-Mandat fl-ismijiet Vincent Meréieca vs George
Galea

lIli ghal din ir-raguni wkoll il-Qorti ma ssibx Ii t-talba tar-
rikorrenti fuq din il-kawzali hija misthoqqa;

C) Jintwera li fi¢-¢irkostanzi m’huwiex ragonevoli li I-
mandat jinzamm fis-sehh jew li huwa qustifikabbli [Art.
836(1)(f)]. Dwar din il-kawzali, r-rikorrent ma jzid I-ebda
sottomissjoni ohra, ghalkemm fbanda ohra tar-rikors
jidher li jqis li -Mandat inhareg mill-ezekutanti b’hazen;

lIli fdan il-kuntest bizzejjed jinghad li jekk, ’il quddiem, din
iI-Qorti li ser tqis il-kwestjoni fil-mertu tasal ghall-fehma li |-
ezekutanti m'ghandhiex jedd ghall-hlas tad-danni minnha
pretiz, xorta wahda ma jistax jinghad li I-Mandat ma kienx
gustifikat. Is-success jew telfien ta’ kwestjoni fil-mertu ma
tista’ gatt tfisser li Mandat kawtelatorju nhareg b’'mod
vessatorju jew fieragh®. Allura, fil-fehma ta’ din il-Qorti, il-
kwestjoni ta’ jekk huwiex ragonevoli li Mandat kawtelatorju
jinzamm fis-sehh jew jekk huwiex mehtieg jew
gustifikabbli li tali Mandat jinzamm fis-sehh ma tiddependi
xejn mill-eventwali ¢ahda tal-kawzali fil-mertu tat-talbiet
tal-intimata ezekutanti;

lIli fdan l-istadju tal-pro¢edura, I-Qorti ma tistax togghod
fuq l-allegazzjonijiet tal-ezekutat. Jekk taghmel hekk, tkun
geghda implicitament tilga’ I-kontestazzjoni fil-mertu tal-
kwestjoni li issa tinsab quddiem il-Qorti biex tiddecidiha.
Fit-tieni lok, fin-nuggas ta’ kull prova ohra, ma jidhirx
irragonevoli li I-ezekutanta tippretendi s-somma msemmija
fi-Mandat bhala rifuzjoni ta’ dak li tallega li ghandu
jinghatalha lura wara li kellha tidhol fi spejjez akbar biex
ma titlifx il-post. Ghalhekk din il-Qorti ssib li m’hemm xejn
irragonevoli, industifikat jew mhux mehtieg li I-Mandat
jibga’ fis-sehh;

llli fug dan il-mottiv ukoll, il-Qorti jkollha ssib li r-rikorrenti
ma tahiex raguni tajba biex thassar il-Mandat in kwestjoni;

Ghal dawn ir-ragunijiet, il-Qorti geghda tipprovdi dwar ir-
Rikors tar-rikorrenti ezekutat billi:

° Ara, per ezempju, PA JSP 10.1.1992 fil-kawza fl-ismijiet Spiteri vs Camilleri u P.A.
RCP 30.5.2002 fl-atti tal-Mandat fl-ismijiet Yorkie Clothing Industry Limited vs Dr Lilian
Calleja Cremona

Tichad it-talba tieghu ghat-thassir tal-Mandat billi r-
ragunijiet migjuba 'l quddiem ma jirrizultawx misthoqqa.
Bl-ispejjez kontra r-rikorrent ezekutat.

Moghti kameralment illum, il-15 ta’ Settembru, 2008.

< Sentenza Finali >

